
Hesi tingfólk hava longu 
vunnið rætt til fulla pensjón 
sum løgtingsfólk, 21.000 krón­
ur um mánaðin, tá hetta val­
skeiðið er av:
• Alfred Olsen
• Jenis av Rana

• Poul Michelsen
• Jógvan á Lakjuni 
• Høgni Hoydal    
• Bjarni Djurholm
• Henrik Old

Bjarni Djurholm hevur 
eisini rætt til fulla landsstýr­

ispensjón, sum er um 30.000 
krónur. Men hann fær tó bara 
aðra pensjónina. Jógvan á 
Lakjuni og Høgni Hoydal hava 
eisini rætt til landsstýrispen­
sjón, sum kann vera hægri 
enn løgtingspensjónin.

Fríggjadagin kunngjørdi Jørgen 
Niclasen, fíggjarmálaráðharri, at 
pensjónsaldurin skal hækkast við 
í minsta lagi einum ári – frá 67 til 
68. Tað kann tí væl hugsast, at hann 
hækkar enn meira.

At hetta hendir sama dag sum 
samgongan fellir eitt uppskot um 
at avtaka lógina um skattafríar 
koyripengar hjá landsstýrismonn­
um – sum fáa upp í 13.600 krónur 
skattafrítt um mánaðin í koyri­
pengum, sigur nógv um tann mun 
á fólki, sum samgongufólk halda 
skal vera.

Samgongan ger Lars Løkke Ras­
mussen bragdið eftir. Hann avtók 
møguleikan hjá dønum at fara frá 
við eftirløn sum 60 ára gomul – utt­

an at broyta pensjónsaldurin hjá 
politikarum, sum fáa sína feitu pen­
sjón, tá teir gerast 60 ár. 

Tað sama ger okkara samgonga. 
Løgmaður hevur longu uppspart 
sær fulla eftirløn, tá hetta skeiðið 
er runnið. Hann hevur tryggjað sær 
eina feita almenna tænastumann­
apensjón upp á 35.000 krónur um 
mánaðin restina av lívinum. Um 
hann heldur fram í politikki næstu 
12 árini, so fær hann hesa feitu løg­
manspensjón longu sum 60 ára 
gamal.

Næstan øll landsstýrisfólkini 
hava longu tryggjað sær fulla 
landsstýrispensjón upp á góðar 
30.000 krónur, harav fleiri fáa hana 
longu tá tey eru 60 ár.

Tú skalt bara sita í landsstýri­
num í átta ár fyri náa fullan pen­
sjónsaldur. Tað sigur seg sjálvt, at 
hetta verður ein sera tung byrða 
hjá landskassanum, sum skal 
gjalda nógvar milliónir um árið 
til pensjóneraðar politikarar, sum 
hava tiltuskað sær hesi framíhjá­
rættindi, sum eingir aðrir borgarar 
kunna – uttan so at tey gjalda einar 
100.000 krónur um mánaðin til eina 
pensjónsskipan.

Sambært Jørgen Niclasen, so 
sparir landið 40 milliónir fyri hvørt 
árið, sum pensjónsaldurin hækkar. 
Til samanberingar, so fara tey átta 
fólkini, sum í dag sita í landsstýri­
num, at kosta umleið 2,8 millión­
ir krónur um árið í pensjón, sum 

landskassin skal rinda.
Tað allar minsta, sum veljarin 

má krevja av politikarunum er, at 
teir eisini eru við til at bera tær 
tungu byrðar, sum teir leggja á fólk­

ið. Tað er ikki rímuligt, at politikar­
ar sleppa sær undan skatti, og tað 
er heldur ikki í ordan, at politikar­
arnir gera sær sjálvum so tekkiligar 
pensjónsskipanir – har vanlig fólk 
skulu brúka 30 ár meira til at upp­
tjena sær somu pensjónsrættindi, 
sum ein politikari.

Hetta er opinlýst rán av almenn­
um pengum. Og um teir halda hetta 
opinlýsa ránið er í ordan at gera, 
hvussu er so við tí, sum fer fram í 
tí dulda? 

Slíkur hugburður køvur alt álit. 

Politikarapensjónin minnir 
um rán av almennum pengum

Jenis av Rana, sum fyrr 
kallaði seg verja hjá teimum 
»á niðastu rókunum«, kann 
eisini saktans verða við til 
at ræna bæði pensjón og 
pensjónsaldur frá vanliga 
fólkinum á øllum rókum 
� uttan hjá politikarunum 
sjálvum. Og so slett ikki hjá 
sær sjálvum.

Tá Jenis 

ár 7. 
januar 
k o m ­
a n d i , 

h a n n 

gevast í politikki við fullari 
løgtingspensjón, sum er 60 
prosent av løgtingslønini, 
sum er um 35.000 krónur. 
Tað gevur honum eina pen­
sjón upp á 21.000 krónur. 
Og tað fær hann oman á 
kommunulæknalønina, um 
hann so arbeiðir sum lækni 
til hann verður 75 ár.

Politikararnir duga væl 
at javna í egnar lummar. 
Men tað ringasta er, at teir 
als ikki smæðast við at 
halda fast um síni framíhjá­
rættindi � samstundis sum 
teir leggja tungar byrðar á 
fólkið, sum teir ikki eru við 
til at bera.

Tað er sjón fyri søgn, 
at ein korrumperað skip­
an korrumperar fólk. Men 
tað merkir ikki, at fólkið 
skal góðtaka slíkt rán, ella 
hvussu?

Pensjónsaldurin 
hjá Jenis er 60 árMeðan landsstýrið er farið at 

pilka við pensjónsaldurin – 
og meinigi føroyingurin kann 
síggja fram til eitt longri ar­
beiðslív, so hava vælbjargaðu 
politikararnir einki at óttast 
– teir kunnu trygt taka pen­
sjón og pensjónsaldur frá 
fólki, tí tað rakar ikki tey 
sjálvi.

Feitastu pensjónina fært 
tú við at sita í landsstýrinum. 
Maðurin, sum nú stendur á 
odda fyri at hækka pensjóns­
aldurin, Jørgen Niclasen, 
kann, tá hann verður 60 ára 
gamal leggja seg afturá við 
síni feitu landsstýrispensjón. 
Hann hevur tryggjað sær 
fulla pensjón, sum í dagsvirði 
er oman fyri 30.000 krónur 
um mánaðin. Men tá man 
hevur spælt so leingi við, sum 
Jørgen, so kanst tú pensjón­
erast longu tá tú ert 60 ár. Og 
tað er ikki hissini pensjón, ið 
ein landsstýrismaður fær – og 
so kann hann tjena tað hann 

vil omaná, bara arbeiðsgevar­
in ikki er Landskassin.

Løgmaður hevur eisini, tá 
hetta valskeiðið er av, tryggj­
að sær fulla løgmanspensjón, 
sum er 35.000 krónur í dags­
virði. Um hann heldur fram í 
politikki, til hann verður 60 
ár, so fær hann pensjón longu 
tá. Um hann gevst eftir næsta 
val, so má hann bíða til hann 
verður 67.

Tá hetta valskeiðið er av, 
hava næstan øll í landsstýr­
isfólkini tryggjað sær fulla 
pensjón:
• Kaj Leo Holm Johannesen: 
35.000 krónur um mánaðin í 
dagsvirði
• Jørgen Niclasen: 30.000 

krónur um mánaðin í dags­
virði
• Johan Dahl: 30.000 krónur 
um mánaðin í dagsvirði
• Bjørn Kalsø: 30.000 krónur 
um mánaðin í dagsvirði
• Jacob Vestergaard: 30.000 
krónur um mánaðin í dags­
virði
• Annika Olsen: 30.000 krón­
ur um mánaðin í dagsvirði
• Karsten Hansen: 30.000 
krónur um mánaðin í dags­
virði (kundi farið farið frá 18. 
august í fjør við fullari pen­
sjón)
• Kári P. Højgaard: Umleið 
20.000 krónur um mánaðin í 
dagsvirði

Hava tryggjað sína pensjón

Sjey tingfólk fulla pensjón

Nú kippa 
tey song­
fuglarnar
Frank Davidsen
kjak á síðu 21

Nei til 
at hækka 
pensjóns­
aldur
Landsfelag 
Pensjónista
kjak á síðu 26

Hugskot og viðmerkingar – send sms til 225000

Hóast samgongutingfólk 
vilja halda fast við skatta­
fríu koyripengarnar upp 
til 13.500 krónur, so glógvar 
kortini í onkrum samgong­
upolitikara. Annika Olsen 
sigur í grein, at fyri at fólkið 
ikki fullkomiliga skal missa 

álitið á politisku skipanina, 
so mugu politikarar góðtaka 
at ganga undir somu treytir 
sum onnur fólk viðvíkjandi 
pensjón og koyripengum.

– Kanska hómast ein 
glotti fyri trúvirðinum kort­
ini.

Glógvar í Anniku

Vilja ikki sjálvir gjalda


